
				এই পাতাটির মুদ্রণ সংশোধন করা প্রয়োজন। 
RO 전 5 ||
“সংবাদ প্ৰভাকরা” যাহার অস্তিত্ব এ পৰ্য্যন্ত তঁহার দৌহিত্র মুনীন্দ্ৰ বাবু বজায় রাখিয়া আসিতেছিলেন অপরেশ বাবু তাহাতে সহায়তাও করিতেন । মুনীন্দ্র বাবু ইহাদের শিক্ষাগুরু ছিলেন, তিনি থিয়েটারে অভিনয়ার্থে কয়েকখানি নাটকও লিখিয়াছিলেন।
অতঃপর অপরেশ বাবু নাট্যানুরাগ বশতঃ প্ৰাইভেট থিয়েটারে যোগদান করিয়া নড়াইল প্ৰভৃতি স্থানে অবৈতনিক অভিনয় করিয়া বেড়াইতেন। মিনার্ভা থিয়েটারে যে সময়ে চুণি বাবু অধ্যক্ষ হইয়া থিয়েটার চালাইতেছিলেন, সেই সময়ে মনোমোহন বাবুর মধ্যে মধ্যে অপরেশ বাবুকে বিদ্বমঙ্গল প্রভৃতি নাটকে দুই একটা ভূমিকা Part) দিয়া মিনার্ভায় অভিনয় করাইতেন। যে সময় তিনি মালদহে বায়নায় গিয়াছিলেন তখন অপরেশ বাবুকেও সঙ্গে লইয়া গিয়াছিলেন, অপরেশ বাবু তাহাতে অভিনয়ও করিয়াছিলেন। এইরূপ মনোমোহন বাবু অপরেশ বাবুকে উৎসাহ প্ৰদান করিতে থাকেন।
চুণি বাবুর মিনার্ভা থিয়েটারের অধ্যক্ষ হইয়া কয়েক মাস অভিনয় করিবার পর মিনার্ভায় উপহার দেওয়া আরম্ভ হইল। বসুমতীর স্বত্বাধিকারী স্বৰ্গীয় উপেন্দ্রনাথ মুখোপাধ্যায়ের সহিত এইরূপ ব্যবস্থা হইল ; তিনি প্ৰত্যেক দর্শককে স্থানোপযোগী উপহারের পুস্তক যোগাইবেন এবং বিনামূল্যে হাণ্ডবিল ছাপাইয়া দিবেন, থিয়েটার সম্প্রদায় কেবল অভিনয় ও প্লাকার্ড ছাপাইবার ভার লাইবেন।
অতুল গ্ৰন্থাবলী হইতে আরম্ভ করিয়া কালীপ্রসন্ন সিংহের মহাভারত ও শব্দকল্পদ্রুম পৰ্য্যন্ত উপহার চলিল। ১৩১১ সালের শ্রাবণ মাস হইতে আশ্বিন মাস পৰ্য্যন্ত উপহার চলিতে থাকে,প্ৰতি অভিনয় রজনীতে বহুসংখ্যক দর্শক সমাগমে থিয়েটারে বেশ লাভ হইতে লাগিল । সুপ্ৰসিদ্ধ অভিনেতা অভিনেত্রীগণের সমাগম ও সুবন্দোবস্তে “মিনার্ভা থিয়েটার” অচিরে সাধারণের বিশেষ দৃষ্টি আকর্ষণ করিল। মাঘ মাসে মালদহে বায়নায়

